
Kufijt e Shqipnis Ethnike



Kufini perendimuer¹

Në këtë anë Shqipnija Ethnike laget me detin e Jonisë dhe me atë të Adriatikut, qysh prej

Prevezës (38° 57’ gjenësi veriake) e deri te sqepi i Luftës së Zezë (Crnirat) mbi gjiun e Spizzos

(42° 8’ gjenësi veriake). Gjatësia e brigjeve në këtë anë është 651 km.

Kufini veri-perendimuer

Ku kufi fillon te sqepi i Luftës së Zezë (Crnirat) në bregun e Adriatikut dhe mbaron te maja

e Jankovit (43° 20’ gjenësi veriake dhe 37° 56’ gjatësi lindore prej Ferro-s).

Vija e këtij kufini fillon, si u-tha, te sqepi i Luftës së Zezë dhe tue kaluem nëpër majet e

qafat e shenueme me numurat 157, 927, 646, 1183, 844, 1160 e 993, mberrinë te sqepi i

Radushit në bregun e Liqenit të Shkodrës, me nji drejtim J.P. – V. L. Kjo vijë, nëpër liqenin e

Shkodrës, drejtohet nga veri-perendimi prej sqepit të Radushit e deri te goja e Ml. Moraçes,

edhe e len Vraninen mbrenda në Shqipni. Prej gojës së atij lumi kjo vijë ndjek deri në katundin

e Zhabljakut, vijen e po atij lumi e mbasandaj i ngjitet kreshtës së maleve të Bobinjes (Bobonja

Gore), shkon me këtë, zbret nëpër qafet e atyne malevet dhe e këput rrugën Podgoricë-Cetinje

në kuotën 222. Prej këndej shkon nëpër kuotat 439 e 375 (afër Busonikut) kthen nga Veriperendimi deri në katundin e Komonit, të cilin e merr mbrenda në Shqipni. Prej këtu vija

ngjitet nga veriu i len përjashta katundet e Bandiçit, të Melencit e të Donjit, kthen nga verilindja tue marrë përmbrenda katundet e Jestrebit e të Donje-Selos, mbërrine te maja 212 në

perëndim të katundit të Gliziça-s edhe shkon deri te kuota 905 në veri të katundit të Gostiljes.

Prej këndej varet drejt Juge-lindjes tue ndjekun kreshtat e malit të Piprit (Piperska), sos te maja

479 në veri të katundit të Shtijena-s, këthen mandej nga lindja edhe, pranë katundeve të

Petroviçit e të Blizna-s, të cilit i fut mbrenda kufinit, pjek me lumin e Moraçes, të cilin e ndjek

nga veriu deri në majën e Buljes (190) në jugë të katundit të Dumaçina-s. Prej këndej te vija e

kufinit ndjek përronin e Bjevernica-s, kalon malet e Gradishtes deri në Ostrovice (1167) edhe e

këput më tutje lumin e Tara-s pranë kuotës 1025 për me u-zgjatun nga veri-lindja ndërmjet

1) Këto shënime, ndiqen mbas kartës me shkallë 1/200000 të K.U.K Militargeographisches Institut, Wien 1909.

malevet të Bukoves e të Reçines; mbasandaj shkon tue i u ngjitun kreshteve të malit të

Planinica-s deri në Piolljan (1909), 10 km. në lindje të Kolashinit, ngjitet nga veriu tue kaluem

nëpër kuotat 1145, 1106 e Bjelavice (2117) edhe mbërrinë në Kryezi (Crna Glava). Prej këndej

e deri te maja e Marinkova-s (1950), vija e kufinit ndjek nji pjesë të kufinit të vjetër turkomalazez para 1912-es. Në Marinkovo dredhon pak nga veri-lindja, kalon nga lindja e

katundeve të Rakitnica-s e të Noviçit hypën në kuotën 581, ban nji bërryl të prefet, shkon drejt

veriut tue marrë katundet e Triposhica-s të Nikolacit përmbrenda e tue lanë përjashta qytetin e

Bjolopoljes (Akova), ndjek gjithnji lumin e Limit deri te katundi i Metenacit të cilin e len

jashtë edhe mbasandej merr nga veri-lindja nëpër kreshtat e maleve të Cmiçeva-s, të Duboçiça

-s, të Visoçka-s e Treshnjevica-s e mbërrinë në kuotën 950, mu te karakolli i Trebinjes në veriperendim të pllajës së Peshterit. Prej këndej vija merr nga lindja gjithënji përmbi kreshtën e

maleve të Trebinjes, deri te përroni i Jablanices, kalon përmbi katundin e Rezhdeginjes (Rezh

dagiç), të cilin e fut përmbrenda, drejtohet nga veri-lindja tue ndjeke përronin e Kijevca-s edhe

ato të Klisara-s qi bashkohet me të parin, kalon përmbi Kokoshiçin, mbërrin në katundin e

Bernjices edhe pjek, në kullën e Osman Pashës, me kufinin e vjetër turko-serb para 1912-tës, të

cilin e ndjek te maja e Jankovit (1913). Këtu mbaron kufini veri-perëndimor i Shqipinë

Ethnike. Gjatësija e vijës së kufinit veri-perendimuer është 170 km. me vijë ajrore dhe afër 220

km. tue shkuem mban vijavet të shtrembëta të kufinit. Kjo vijë përmbledh krahinat Shqiptare të

humbuna në 1878 të Ulqinit, të Tivarit, të Podgoricës (Zetë-s), Hotit, Grudës, Kuçit, Tripeshit,

Piprit, Plavës, Gucines, Beranës, Bistricës, Pejës, Rugovës, Rozhajes, Peshterit e Pomeranikut.



Kufinin veri-linduer

Kjo pjesë e kufinit të Shqipnis Ethnike shtrihet prej majës së Jankovit, deri në Gradnja (42°

41’ gjanësi veriake edhe 39° 32’ gjatësi lindore prej Ferro-s).

Me rasë se nuk do të kërkohen toket shqiptare të krahinavet të Kurshumlis, të Prokupjes e të

Leskovces, të ish vilajeteti të Nishit, qi na kanë marrë Serbët më 1878, vija e kufinit ndjek nja

230 km. deri në Trstene (952), vijen e kufinit të vjetër turko-serb para luftës Ballkanike të 1912

-ës; kjo gjatësi e kufinit turko-serb nuk po shpjegohet këtu, mbasi edhe dihet prej të gjithëvet.

Kjo vijë përmbledh kufinin me Serbin të prefekturavet të Jenipazarit (Novipazarit) e të

5



Shqipnija Ethnike - Ahmet Gashi



Prishtinës, ose Dukagjinit (shih fjalorin e Bardhit shkrue me 1650) simbas të ndamevet

administratore të perandoris otomane. Trstene, vend ku ndahet vija e kufinit të Shqipnis

ethnike prej kufinit të vjetër turko-serb, ndodhet 46 km. në lindje të Prishtinës me vije ajrore

ose 36 km. në veri-lindje të Gillanit. Tash vija e kufinit qysh prej Trstene-s e deri në Gradnja

(afër 10 km. e gjatë) ndjek së pari drejtimin e lindjes deri në katundet e Vlases e të Gradnja-s

ku edhe mbaron. Kjo vijë e kufinit veri-linduer përmbledh të tanë krahinën e ish prefekturave

të Jenipazarit e të Prishtinës të humbuna më 1912 edhe një pjesë të kazasë së Vranjës të

humbun me 1878, me qytetet e Jenipazarit të Mitrovicës, Vuçiternit, Prishtinës, Podujevës,

Forizoviqit, Gillanit etj.

Në rasë se kanë me u kërkuem tokat shqiptare, të humbun me 1878, të krahinave të

Kurshumlis të Prokupjes e të Leskovces (sikundër po kërkohen krahinat e Tivarit, të Ulqinit, të

Podgoricës, të Vranjës etj.), atëherë kufini veri-lunduer ndërron trajtë. Kjo vijë kufini për të tri

krahinat e përmenduna në tokë fjesht shqiptare deri më 1878, e shënueme në kartat e

paraqituna me vija të këputuna, ndahet prej vijës së kufinit veri-linduar me majën e Tumba-s

(1471), në veri të katundit të Beloçiças-s së Kapanikut, ndjek së pari përronin e Lukovska-s

deri në Mercez, mbasandaj kalon nëpër Magove e mbërrin deri në majën 1003. Prej këndeje

fillon t’a ndaje lagjene lumit të Toplica¹ prej lumenjvet të tjerë të Serbis, kalon neper kuotat

1225, 1124, 900, 712, 780, 888, nga karakolli i Turqis (Karakol Turska) kuotat 1191 e 1205,

ndjek kreshtën e malevet të Sestrebacit të Madh neper kuotat 1400, 1566, 1564, 1255, 1111,

872 edhe kreshtën e Jastrebacit të vogël në kuotat 727 e 1001, varet nga juge-lindja nëpër

kuotën 846, mbasandaj ndjek përronin e Marosinskesve dhe me këtë drejtim shtyhet deri në

Morave dhe pjek në këtë lum pranë Batushnices. Prej këtu, vija e kufinit ecën gjatë Moraves

afër 70 km, deri në Manalje (42° 45’ gjanësi veriake). Prej këndej shkon nga lindja e katundeve

të Kerzinces, të Zitoragjes, të Alakincit, të Surdulica-s Romanvces së Poshte, edhe në kuotën

1389 kalon malin e Verdenikut; masandaj kthen nga juge-perendimi neper Vërlostranje (1357),

Borovik (1253), (1280), Prisedo (950), Klisurica (1162), 998, 810, Dajkina (820) edhe mbaron

në Tibuzhde: Gjatësija e kësaj vije të kufinit mban afër 216 km.

1) Lugina dha e tanë lagjeja e lumit të Toplica-s deri më 1878 ka qenë me katunde e qytete thjesht shqiptare. Në këtë

luginë ndodheshin atëherë tre qytete: Kurshumlija, Prokupja dhe Laskovca. Afër 100.000 banorë të ketyna anëve, të

solvuem egër prej Serbvet, ikën prej andej dhe u vendosën në viset e ndryshme të Kosovës, ku ndodhen edhe sot nder

t’a pleq qi i kujtojnë vendet e veta me mallëngjime.

Kjo vijë e kufinit përmbledh qytetet e Kurshumlis, të Prokupjes (Yrqyp), të Leskovces e të

Vranjës, bashkë me katundet e kazavet të tyne¹.

Kufini linduer

Kufini linduer i Shqipnis Ethnike fillon në Gradnja (42° 42’ gjanësi veriake edhe 39° 32’

gjatësi lindore prej Ferro-s) edhe mbaron në kandin ku bashkohet lumi i Venetiko-s me lumin

Vistrices (39° 11’ gjatësi lindore prej Ferro-s dhe 40° 3’ gjanësi veriake), me gjatësi afër 342

km. Kjo vijë e kufinit linduer fillon, si thamë, në Gradnje e shkon pranë katuneve të Ushecves

e të Sikirijes, të cilët i merr përmbrenda, edhe nëpër majat 961, 1320 e 1226 mbasandaj vjen

nga katunde e Obliçka-Sena-s të Mostanices e të Asatices, qi i merr në Shqipni, kalon udhën e

hekurt Beligrad-Shkup, shkon nga lindja e banjavet të Vranjës (Vranjska Banja) e të Dugatukas, kthen nga juge-perendimi dhe shkon nëpër kuotat 810 e 826 deri në Tribuzhdo, të cilën e len

në Shqipni. Prej këtu kalon nga veriu i Trebashinjes e shkon në Drovac, varet nga juga neper

majat 595, 1515, 520, 903 (në Jablanice) edhe ndjek mandej lumin e Pçinja-s deri në vendin ku

bashkohet me këtë prroni i Kratoves. Mbas kësaj pike, kufini shkon nga juge-perendimi deri në

Badere (Bahader), ku piqet prapë me lumin e Pçinjas, të cilin e ndjek deri në vendin ku

bashkohet ky me Varderin, e mbasandaj ndjek lumin e Verderit për nja 12 km. deri afër

katundit të Poshaqoit. Prej këndeje kufuni këthen e largohet nga Varderi (nga e djatheta), shkon

nëpër kodrinat e Hazotit ose Hasit tue e lanë Velesin (Qypryly) përjashta, ecen nja 4 km. me

perronin e Topolkes e mbasandej zbret prap në Verdar, të cilin e ndjek deri në vendin ku

bashkohet me këtë përroni i Babunos. Qysh këtu vija e kufinit t’onë drejtohet nga juga deri te

maja e Klepa-s (1180); prej këndej kthen nga lindja në jugë të Pustogradit edhe pjek me Ujin e

Zi (Crne Voda-Karasu), të cilin e ndjek gjithnji (afër 86 km.) deri ku bashkohet me këtë përroni

i vogël i Stroshnices. Prej këndeje vija ban nji brryl tue ndjekë kreshtën e malit të Sterkos,

varet nga juga, shkon nga lindja e Stera Popadija-s kalon kuotën 1000, mbërrinë në Poteli dhe

ndjek deri në Sotir udhën e hekurit qi lidh Selanikun me Manastirin, tue lanë në Shqipni këto

pjesë të udhës së hekurit si Panteliun dhe Sotirin. Mbas këtij vendi shkon me përronin e

Rudnikut, mbërrinë me kaluem përmes liqenit me këtë emën (Rudnik), hypën mbasandaj nëpër

majat 768, 1371, 1838, 1250, shkon nga lindja e Leshnices dhe pjek me lumin e Bistrices në

veri të Melzonices.

1) Prej majës së Jankovit deri në Tumba është 96 km. Po t’i shtohet edhe kjo gjatësi atëherë kufini veriak i Shqipnis Ethnike bahet

312 km. i gjatë.

Me Bistricen ecën nja 40 km. deri në vendin ku bashkohet kjo me degën e vet të Venetiko-s.

Kjo vije e kufinit linduer të Shqipnis Ethnike përmbledhë krahinat lindore shqiptare të

humbuna mbas luftës së ballkanit me 1912. Këto krahina kanë këto qytete bashkë me kazatë e

tyne: Jakoven, Prizrenin, Kaçanikun, Vranjen (humbur më 1878), Gostivarin, Tetoven,

Shkupin, Kumanoven, Presheven, Dibrën, Kerrçoven, Strugen, Ohrin, Krusheven, Perlepen,

Reshen, Manastirin, Folorinen, Kosturrin, Naseliçen dhe Grebenen.

Kufini juge linduer

Vija e kufinit juge-linduer nis qysh prej vendit ku bashkohet lumi i Bistrices me kamben e

vet të Venetiko-s dhe mbaron te goja e lumit të Artes (38° 42’ gjatësi lindore 39° 1’ gjanësi

veriake) me nji gjatësi pothuajse 180 km. Kjo vijë e kufinit prej vendit qi u-permend shkon me

lumin e Venetiko-s deri në majën 549, mbasandaj, tue shkuem drejtë jugës mbas rrjedhjes së

një përroni qi është degë e Venetiko-s, kalon nga lindja e Kipurjos e shkon gjithenji nga juga

mbas atij përroni deri në Fonike (1288), ku pjek me kufirin e vjetër turko-grek të para 1912, të

cilin e ndjek deri te goja e lumit të Artes. Kjo vijë përmbledh krahinat Shqiptare juge-lindore të

humbuna me 1912. Këto krahina kanë për qendra qytetet e Konices, të Janines e të Meçoves.

Kufini juguer

Kjo pjesë e kufinin të Shqipërisë Ethnike përbahet prej brigjevet detare të gjiut të Artes.

Këto brigje të përthyemë tepër kanë nji gjatësi pothuajse 93 km., qysh prej gojës së lumit të

Artes e deri te qyteti i Prevezes. Kjo vije përshinë krahinën e Pogonit me qytetet e Voshtines

edhe krahinat e Sulit e të Çamëris me qytetet e Filatit të Ajdonatit, të Margelleçit, Parges,

Lurosit, Filipiodhes e të Prevezes.

Vendi gjeografik i Shqipnis Ethnike

Mbrenda kufijvet qi u përmenden përmblidhen tokat e Shqipnis Ethnike, të cilat shtrihen në

anën e juge-perendimit të gadishullit të Ballkanit, mbi brigjet lindore të detnevet të Jonis e të

Adriatikut, prej juge në veri, ndërmjet shkallevet të gjanësis veriore 38° 57’ (Preveze) dhe 43°

20’ (maja e Jenkov-it në V. P. të Novizpazarit) edhe prej perëndimit në lindje ndërmjet

shkallevet të gjatësis lindore prej Ferro-s 36° 40’ (sqepi i Luftës së Zezë – Crnirat mbi Spizzan)

edhe 39° 38’ (Kumanovo në lindjen e Vronjës).

Për këtë punë flet edhe dietari Georg von Hahn në veprën e vet “Albanesische Studie”

Vjenë 1854. Në faqen e parë të kësaj vepre ai thot: Shqipnija shtrihet ndërmjet shkallevet të

gjanësis veriore 39° dhe 43°, qo do me thanë prej Prevezes deri në Novipazar.

Ne rase se ka me u-bemun rivendikimi i plotë i vendeve të humbuna në veri-lindje, me

1878, atëherë shenji veriak shënon shkallën e gjanësisë 43° 24’ (në Krivirt 1205 afër Karakoll

Turska-s) dhe shenji linduer shënon 39° 52’ në Romanovcin e Sipërm në lindje të Mesorices.

Të gjithë krahinat që përmblidhen me qytete e Kurshumlis, Prokupjes dhe të Leskovces, do me

thanë e tanë lagjeja e lumit të Toplicës, deri afër mbarimit të shekullit 19-të, kanë qenë të

banuem me popullsi shqiptare. Këtë e vërtetojnë të gjithë shkrimtarët e dijetarët e paanshëm qi

i kanë shëtitun ato anë. Vërtetimin më të mirë të kësaje që thamë e ban konsulli i përgjithshëm

i ish monarkisë Austro-Ungare, Lipich-i. Shkrimet e këtij janë raportuem prej Karl Sox-it në

studimin qi ban ky në “Erleuterung zu der ethnographische Karte der Evropaische Turcki”

botue në Mitteilungen der K.U.K. Goegr. Gesellscheft in Wien, Bd. XXXI 1878 faqe 177-183.

Këto vende me të vërtetë nuk kanë sot me nji popullësi shqiptare (veç nji pakic shumë të

vogël), pse barbarizmi, shovinizmi i qeverive serbe i ka çfarose me nji sistem e methode qi

njifet edhe sot mbasi edhe në kohët e tashme është tue i zbatuem po ato masa për çdukjen e

racës shqiptare nëpër viset e Kosovës e të Shqipnisë lindore. Gjinden edhe sot shumë plaka e

pleq të atyne visevet të humbuna më 1878, qi rrojnë si emigrandë në viset e ndryshme të

Kosovës e qi i mbajnë mend edhe vuajtjet qi kanë pasë prej serbëvet, këto vuajtje ata u a

kallzojnë me mallëngjim nipërvet e stërnipërvet të vet.

